
 

 

 

  

Банкуудын 

өрсөлдөөний тойм 

2-р улирал, 

2019 

◊ Банкны салбарын мэдээ, мэдээлэл 

◊ Үндсэн үзүүлэлтүүд 

◊ Онцлох сэдэв: Уул уурхай 

◊ Арилжааны 13 банкны актив, зээл, 

хадгаламж, ашгийн хэмжээ 

Банкны салбарын эргэн тойронд 

04.08 – Монголбанк Капитал банкийг татан буулгах 

шийдвэр гаргалаа. mongolbank.mn 

04.09 – Худалдаа, хөгжлийн банк (ХХБ) Visa Platinum 

болон Алтан кредит картын эзэмшигчдийнхээ 

хэрэгцээ, шаардлагыг нийцүүлэн өндөр зэрэглэлийн 

эрх бүхий Lounge key үйлчилгээг зах зээлд 

нэвтрүүллээ. tdbm.mn 

04.19 – Банкны шимтгэлд өгдөг мөнгөөрөө юу хийж 

болох вэ? xacbank.mn 

04.22 – “Чанаргүй зээл түүний эрх зүйн орчин” сэдэвт 

хэлэлцүүлгийг Монголбанк санаачлан зохион 

байгууллаа. mongolbank.mn 

04.25 – Бүс ба Зам хоёрдугаар чуулга уулзалтын үеэр 

БНХАУ-ын ногоон санхүүгийн үндэсний зөвлөл болон 

Лондон хотын захиргаа шинээр боловсруулан гаргасан 

ногоон хөрөнгө оруулалтын зарчмуудыг танилцууллаа. 

Уг зарчимд нийт 12 орны 27 санхүүгийн байгууллага 

нэгдээд байгаагийн нэг нь ХХБ болсон байна. tdbm.mn 

04.28 – Хэрхэн картын эрсдэлээс сэргийлэх вэ? 

golomtbank.com 

05.07 – Монголбанкнаас “Зээлийн хүүгийн дээд хязгаар 

тогтоох болон мөнгө хүүлэлттэй тэмцэх тухай хуулийн 

төсөл”-тэй холбогдуулан гаргасан санал, зөвлөмж. 

tdbm.mn 

05.08 – ХасБанкны төлөөлөн удирдах зөвлөлийн 

ээлжит хурлын шийдвэрээр Гүмэнжавын Цэвэгжавыг 

ХасБанкны гүйцэтгэх захирлаар томиллоо. xacbank.mn 

05.09 – Улаанбаатар хотын банк олон улсын VISA 

картаа шинэчлэн сайжруулж, дэвшилтэт тенхологийг 

нэвтрүүлжээ. ubcbank.mn 

05.23 – Голомт банкны ТУЗ-ийн гишүүдийн 

шийдвэрээр ноён Норихико Като голомт банкны 

гүйцэтгэх захирлаар томилогдлоо. mongolbank.mn 

05.31 – Монгол Улсад банкны салбар үүсэж хөгжсөний 

95 жилийн ойн баярын мэндчилгээ. mongolbank.mn 

06.05 – Хаан банк “Ногоон төсөл”-ийн уралдааны 

хүрээнд олон улсын хүүхдийн “Найрамдал” 

цогцолборын “Би ногоон дэлхийн хүүхэд” төслийг 

санхүүжүүлэхээр болж жил бүр 40,000 хүүхдэд байгаль 

экологийн мэдлэг олгохоор боллоо. khanbank.com 

 

06.10 – ХХБ “Миний клуб” ТББ-тай 2015 оноос 

тасралтгүй хамтран, дэмжиж ажилладаг бөгөөд энэ 

удаад Төв аймгийн Эрдэнэ сумын мод үржүүлгийн 

талбайн 6,000 гаруй моддыг усалж, арчилсан байна. 

tdbm.mn 

06.11 – ХХБ-ны бүх төрлийн картыг ашиглан “Шунхлай” 

ХХК-ийн шатахуун түгээх станцуудаас худалдан авалт 

хийх бүрдээ 3%-ийн хөнгөлөлт эдлэх боломжтой 

болжээ. tdbm.mn 

06.12 – Монголбанкнаас төлбөрийн картын 

процессорын үйл ажиллагааны зөвшөөрлийг “Гурван 

зуун жар файнанс ББСБ”-д олголоо. mongolbank.mn 

06.14 – Эдийн Засгийн Хамтын Ажиллагааны Олон 

Улсын Банк (ЭЗХАОУБ - International Bank for Economic 

Co-operation) -ны ТУЗ-ийн дарга ноён Денис Иванов, 

Голомт Банкны Ерөнхийлөгч ноён Г.Ганболд нар ОХУ-

ын Москва хотноо “Худалдааны Санхүүжилтийн 

Хамтын Ажиллагааны Гэрээ”-г үзэглэлээ. 

golomtbank.com 

06.16 – Голомт банк 14-22 насны хүүхэд залууст 

зориулсан шинэлэг дизайн, дэвшилтэт NFC технологи 

бүхий олон улсын эрхтэй THE COLOR карт зах зээлд 

нэвтрүүлжээ. golomtbank.com 

06.18 – Төлбөрийн картаараа хийсэн тооцоо, худалдан 

авалт бүрийнхээ үнийн дүнгийн 1%-ийг Candy болгон 

буцаан авах боломжтой Candy төлбөрийн карт 

эзэмшигчид цуглуулсан candy-ээ ХасБанкны АТМ-ээс 

бэлэн мөнгө болгон шимтгэлгүй авах боломжтой 

боллоо. xacbank.mn 

06.19 – Монголбанкны Мөнгөний бодлогын хорооны 

ээлжит хурлаар Бодлогын хүүг 11 хувьд хэвээр 

хадгалах шийдвэр гаргалаа.. mongolbank.mn 

06.21 – Монголбанк Азийн хөгжлийн банкны 

санхүүжилтээр хэрэгжүүлж буй төлбөрийн системийн 

шинэчлэл төслийн хүрээнд төв банкны суурь 

бүртгэлийн болон ERP систем нийлүүлж, суурилуулах 

гүйцэтгэгчээр “Intellect Design Arena” компанийг сонгон 

шалгаруулжээ. mongolbank.mn 

06.28 – “Активыг ангилах, активын эрсдэлийн сан 

байгуулж, зарцуулах журам”-ыг шинэчлэн баталлаа. 

mongolbank.mn 

 

 

https://www.mongolbank.mn/news.aspx?id=2217&tid=1
http://tdbm.mn/mn/12512/news
https://www.xacbank.mn/article/banking-with-no-fee
https://www.mongolbank.mn/news.aspx?id=2230&tid=1
http://tdbm.mn/mn/12519/news
https://www.golomtbank.com/content/218?m=
https://www.mongolbank.mn/news.aspx?id=2235&tid=1
https://www.xacbank.mn/article/xacbank-new-ceo
http://ubcbank.mn/index.php?con=view&id=15&cid=1545
https://www.golomtbank.com/content/216?m=
https://www.mongolbank.mn/news.aspx?id=2267&tid=1
https://www.khanbank.com/mn/personal/news/bi-nogoon-delkhiin-khuukhed-tusliin-khureend-jild-4sh-myangan-khuukhded-baigali-ekologiin-medleg-olgono
http://tdbm.mn/mn/12545/news
http://tdbm.mn/mn/12546/news
https://www.mongolbank.mn/news.aspx?id=2276&tid=1
https://www.golomtbank.com/content/220?m=
https://www.golomtbank.com/content/223?m=
https://www.xacbank.mn/article/candy-atm
https://www.mongolbank.mn/news.aspx?id=2288&tid=1
https://www.mongolbank.mn/news.aspx?id=2298&tid=1
https://www.mongolbank.mn/news.aspx?id=2304&tid=1

Банкны салбарын гол үзүүлэлтүүд1  

 

                                                           
1 Эх сурвалж: Банкуудын нэгдсэн балансын гол үзүүлэлтүүд, 
Монголбанк  
 

 

 

 

 
 

Нийт актив = 34,7 их наяд төгрөг 

Банкны салбарын нийт актив 2019 оны 2-р улиралд 

34,7 их наяд төгрөг болж өмнөх улирлаас 1,2 их 

наяд (+3,5%) төгрөгөөр, өмнөх оны мөн үеэс 4,5 их 

наяд (+15%) төгрөгөөр өслөө.  

Алдагдал = - 98,8 тэрбум төгрөг 

Банкуудын өөрийн хөрөнгө 2019 оны 2-р улирлын 

байдлаар 3,1 их наяд төгрөг болж өмнөх оны мөн 

үеэс 0,08 их наяд төгрөгөөр буурчээ. Харин банкны 

салбарын ашиг 2-р улирлын байдлаар 98.8 тэрбум 

төгрөгийн алдагдалтай байна. Их хэмжээний 

алдагдал нь Капитал банкны дампуурлаас 

хамааралтай юм. 

Банкны нөөц = 4,4 их наяд төгрөг 

 

Банкны нөөц 2019 оны 2-р улирлын байдлаар 4,4 их 

наяд төгрөгт хүрч өмнөх оны мөн үеэс  1,5 их наяд 

төгрөгөөр өсчээ. Харин өмнөх улиралтай 

харьцуулахад өөрчлөгдөөгүй байна. 

Чанаргүй зээл 11,3% 

Нийт дотоодын зээл (цэвэр) тогтмол өссөөр 2019 

оны 2-р улирлын байдлаар 16.8 их наяд төгрөгт 

хүрээд байна. Харин чанаргүй зээлийн хэмжээ 

өндөр түвшинд хэвээр байна. 2-р улирлын 

байдлаар нийт чанаргүй зээл 1,9 их наяд төгрөг 

буюу нийт зээлийн (цэвэр) 11,3%-ийг эзэлж байна. 

1 USD = 2654 MNT   1 CNY = 385 MNT 

Монголбанкнаас зарласан ханшийн сарын 

дундаж хөдөлгөөнөөр 2019 оны 6-р сарын 

дундаж Ам.доллар-ын ханш 2654₮, Юань-ийн 

ханш 385₮ байна. Өмнөх оны мөн үетэй 

харьцуулахад Ам.долларын ханш 222₮-р 

(+9,1%), Юанийн ханш 9₮-р (+2,4%) тус тус өссөн 

юм. 

 (9C’18 = 2018 оны 9-р сар) 

Харилцах+Хадгаламж=18,0 их наяд ₮ 

2019 оны 2-р улирлын байдлаар банкны 

салбарын нийт хадгаламжийн хэмжээ 12,5 их 

наяд төгрөг, харилцах 5,5 их наяд төгрөг байна. 

Өмнөх оны мөн үетэй харьцуулахад хадгаламж 

16,8%-иар, харилцах 17,0%-иар өссөн байна. 

Пассив = 31,6 их наяд төгрөг 

2019 оны 2-р улирлын байдлаар банкны 

салбарын нийт пассив (өр төлбөр) 31,6 их наяд 

төгрөгт хүрч өмнөх оны мөн үеээс 4,5 их  наяд 

(+16.6%) төгрөгөөр өсчээ. 

Ипотек = 4,41 их наяд төгрөг 

 

Ипотекийн зээлийн үлдэгдэл 2019 оны 2-р 

улирлын байдлаар 4,49 их наяд төгрөг буюу өмнөх 

оны мөн үетэй харьцуулахад 3,7%-иар өссөн 

байна. 

Онцлох: Уул уурхай 

Уул уурхай, олборлолтын салбар сүүлийн хэдэн жил тогтвортой сэргэж байгаа хэдий ч салбарын 

чанаргүй зээлийн хувь өндөр хэвээр байна. Банкууд уул уурхайн салбарт тогтмол зээл олгосоор 

2014 оны 2-р улиралд зээлийн нийт үлдэгдэл түүхэн дээд хэмжээнд (1.4 их наяд төгрөг) хүрч, 

чанаргүй болон хугацаа хэтэрсэн зээл нийт зээлийн 20 орчим хувийг эзэлж байсан.  Тэгвэл хоёрхон 

жилийн дараа уул уурхайн нийт зээлийн үлдэгдэл бараг 2 дахин буурч (762 тэрбум төгрөг), 

салбарын нийт зээлийн үлдэгдлийн 78% нь чанаргүй эсвэл хугацаа хэтэрсэн зээлийн ангилалд 

хамаарагдав.  

1,4 их наяд төгрөг

Уул уурхай, олборлолтын салбарт банкнаас олгосон нийт зээлийн үлдэгдэл, 
2010 оны 2-р улирлаас 2019 оны 2-р улирал хүртэл

Уул уурхай, олборлолтын салбарын нийт зээлийн үлдэгдэл Чанаргүй болон хугацаа хэтэрсэн зээл % (баруун)

Харин 2017 он гарсаар уул уурхайн салбар сэргэж банкууд зээл олголтоо нэмэгдүүлж өдгөө 

салбарын нийт зээлийн үлдэгдэл 2014 оны оргил үетэй тэнцэх болж чанаргүй болон хугацаа 

хэтэрсэн зээлийн эзлэх хувь 36,2% хүртэл буурчээ. Гэсэн хэдий ч нийт зээлийн 36% нь чанаргүй 

эсвэл хугацаа хэтэрсэн байгаа нь маш өндөр үзүүлэлт юм.  

2019 оны 2-р улирлын байдлаар уул уурхай, олборлолтын салбарын нийт зээлийн үлдэгдэлийн 

71% нь төгрөгийн зээл, төгрөгийн зээлийн жилийн дундаж хүү 16,1%, валютын жилийн дундаж хүү 

13,2% байна. Мөн 462 хувь хүн, аж ахуй нэгжид уул уурхай, олборлолтын чиглэлээр зээл олгосон 

байна. Нийт зээлийн жигнэсэн дундаж хугацаа 13 сар байгаа нь уул уурхайн салбарт богино 

хугацааны зээлүүд зонхилдог болохыг харуулж байна. 

Банкуудын өрсөлдөөн 

Арилжааны банкны үндсэн үүрэг нь мөнгөн хөрөнгийн 

илүүдэлтэй байгаа хэсгээс хөрөнгийг татаж, 

дутагдалтай байгаа хэсэгт шилжүүлэн, харилцагчдын 

итгэл дээр суурилсан санхүүгийн зуучлалын үйл 

ажиллагаа үзүүлэх, харилцагчдын хоорондын төлбөр 

тооцоог хийж гүйцэтгэх бөгөөд эцсийн зорилго нь 

санхүүгийн үйлчилгээгээр дамжуулан ашиг олох явдал 

билээ.  

2019 оны 2-р улирлын байдлаар банкны салбарт нийт 

13 арилжааны банк үйл ажиллагаа явуулж байна. 

Монголбанкны тодорхойлсноор банкны системд нөлөө 

бүхий банкуудад Хаан банк, ХХБ, Голомт банк, 

Хасбанк, Төрийн банк, Улаанбаатар хотын банк гэсэн 

6 банк багтаж байна. Эдгээр банкууд нь системийн 90-

ээс дээш хувийг бүрдүүлж буй юм.  

 

Арилжааны банкуудын санхүүгийн байдал, үйл 

ажиллагааны үр дүн, өөрчлөлт хөдөлгөөнийг 

харуулдаг мэдээллийн гол эх сурвалж бол банкуудын 

санхүүгийн тайлан юм. Банкуудын өрсөлдөөний 

тоймыг гаргахдаа санхүүгийн хураангуй тайланг 

ашиглан дараах үзүүлэлтүүдийг харьцуулсан болно. 

Үүнд: 

 Актив 

 Зээл 

 Харилцах, хадгаламж 

 Ашиг 

 

Эдгээр үзүүлэлтээр арилжааны банкуудыг 

харьцуулахдаа активын хэмжээгээр нь Том-3 банк, 

Дунд-3 банк, бусад банкууд гэж ангилсан 

 

 

 

АКТИВ 

 

БАНКУУД 

     

ТОМ-3 БАНК  >5 их наяд төгрөг 
 Худалдаа хөгжлийн банк 

Хаан банк 
Голомт банк 

     

ДУНД-3 БАНК  1-5 их наяд төгрөг 
 Хасбанк 

Төрийн банк 
Улаанбаатар хотын банк 

     

ЖИЖИГ БАНКУУД  <1 их наяд төгрөг 

 Чингис хаан банк 
Капитрон банк 
Үндэсний хөрөнгө оруулалтын банк 
Ариг банк 
Богд банк 
Кредит банк 
Тээвэр хөгжлийн банк 

АКТИВ  

 

 

Банкуудын активын хэмжээ, тэрбум төгрөгөөр болон өсөлтийн хувь 

 

 

 

 

 

 

 

 

 

 

Тайлант хугацаанд тайланд орсон 13 банкны нийт 

актив 34.7 их наяд төгрөг байна. Том-3 банк нийт 

активын 69,3%, Дунд-3 банк 22,7%, жижиг банкууд 

8,0%-ийг эзэлж байна. 

1 жилийн өмнөх мөн үетэй харьцуулахад том-3 

банкны актив 16,3%, дунд-3 банкны актив 13,2%, 

жижиг банкуудын актив 44,9%-иар тус бүр өсчээ.  

 

Зах зээлд эзлэх хувь, активаар, 2У'19

Кредит - 0,6%
Ариг - 0,4%

ЗЭЭЛ 

 

Зээлийн хэмжээ, тэрбум төгрөг болон өсөлтийн хувиар 

 

 

 

 

 

 

 

 

 

 

 

Тайлант хугацаанд тайланд орсон 13 банкны 

нийт зээлийн үлдэгдэл 17,3 их наяд төгрөг 

байна. Үүнээс 65%-г Том-3 банк, 26,5%-г Дунд-3 

банк 8,5%-г жижиг банкууд бүрдүүлж байна. 

Өмнөх оны мөн үетэй харьцуулахад Том-3 банк 

16%-иар, Дунд-3 банк 23,9%-иар, жижиг банкууд 

61,1%-иар тус тус зээлийн хэмжээгээ 

нэмэгдүүлжээ. Харин нийт дүнгээр авч үзвэл 

банкуудын зээлийн хэмжээ сүүлийн нэг жилд 

20,9% өсчээ. 

Зах зээлд эзлэх хувь, 2У'19

ХАДГАЛАМЖ БА ХАРИЛЦАХ 

 

Хадгаламж ба харилцахын хэмжээ, тэрбум төгрөгөөр болон өсөлт 

 

 

 

 

 

 

 

 

 

 

Тайлант хугацаанд тайланд орсон нийт 13 банкны 

харилцах ба хадгаламжийн хэмжээ 21,1 их наяд 

төгрөг байна. Үүнээс 69,3%-г Том-3 банк, 23,6%-г 

Дунд-3 банк, 7%-г  жижиг банкууд эзэлж байна.  

Өмнөх оны мөн үетэй харьцуулахад Том-3 банк 20%-

иар, Дунд-3 банк 18%-иар, жижиг банкууд 38%-иар 

тус бүр харилцах ба хадгаламжийн хэмжээгээ 

нэмэгдүүлжээ.  Нийт дүнгээр нь авч үзвэл харилцах 

болон хадгаламжийн хэмжээ 21%-иар өсчээ. 

Зах зээлд эзлэх хувь, 2У'19

АШИГ 

2019 оны 2-р улирлын байдлаар тайланд орсон 13 арилжааны банкуудын санхүүгийн тайлангийн нийлбэр 

дүнгээр банкууд нийт 215 тэрбум төгрөгийн ашигтай2 (татварын дараах дүн) ажиллажээ. Өмнөх оны мөн үетэй 

харьцуулахад Том-3 банкны ашиг 34%-иар буюу 50 тэрбум төгрөгөөр өсч 200 тэрбум төгрөгийн ашигтай 

ажиллажээ. Дунд-3 банкны ашиг өмнөх оны мөн үетэй харьцуулахад 17,9 тэрбум төгрөгөөр өсч 15,5 тэрбум 

төгрөгийн ашигтай ажиллажээ. Харин жижиг банкуудын хувьд 334 сая төгрөгийн алдагдалтай ажиллажээ.  

 Банкуудын ашиг, алдагдал (тэрбум төгрөгөөр): 

  

 

 

 

 

 

 

 

 

 

Эх сурвалж: 

1. Статистикийн бюллетень 2У’19, Монголбанк 

2. Банкуудын нэгдсэн балансын гол үзүүлэлтүүд 2У’19, Монголбанк 

3. Монголбанкны ханшийн сарын дундаж хөдөлгөөн, Монголбанк 

4. Арилжааны банкуудын улирлын санхүүгийн тайлан 2У’19 

5. Арилжааны банкуудын зээлийн тайлан, 2019 оны 6-р сар 

                                                           
2 Капитал банкны мэдээлэл ороогүй тул ашгийн хэмжээ Монголбанкны нэгдсэн тайлангаас өөр болно. 

